
Ikusezin, ukigarri, akiezin, nork igarri.

Ezkutaleku, ezkuturik

ez dugu, ezkutu oro, eskuz uki

Bizitzak har nazan, birikak arnasan

hautsi arnes hori, hats emanez ari, ez eutsi arnasari.

Irriak har nazan, irrika arnasan

hautsi arnes hori, utzi arnasari, bizitza arnasaldi.

Elkartasun, elkarrezin, ulerterraz,elkarrekin.

Hauskortasuna, langar lainoz

maskortu, gainazal oro, azal dadin.

Bizitzak har nazan, birikak arnasan

hautsi arnes hori, hats emanez ari, ez eutsi arnasari.

Irriak har nazan, irrika arnasan

hautsi arnes hori, utzi arnasari, bizitza arnasaldi.

